
Un monde novèl     ?

Eri aquí davant aquel monde novèl, encara mai bèl qu’abans, mas pro vuèg de sens. Uèi sèm en 
2135, m’apèli Aria e ai 36 ans. I a 16 ans visquèri l’istòria la mai bauja et la mai trista de las 
aventuras.
Sèm  en 2119, dintri del Texas, mon paire i demòra, per anar a Seattle, ont se tròba la residéncia 
oficiala de ma maire. Del pus pregon de mas pensadas, ai totjors conegut mos parents divorçats e 
soi lo sol e l’unenc fruch d’aquel amor o puslèu d’aquela error... Viviam una novèla aira, erèm pas 
encora a l'estapa de las veituras volantas, mais los pus rics se podián permetre d'avèr «de robòts 
servicials».
Alara que dintravi a Seattle, aperceguèri una mena de bresca dins la tèrra, mas amb la fatiga, e las 
oras de rota pensavi d’avèr somiat... Aribada en cò de ma maire, recaptèri mos afars e m'èri mèsa 
(coma a cada còp quand soi sola en cò mieu) a agachar de serias, mas une copura d'electricitat  
m'empachèt de contunhar. Un quart d'ora aprèp, l’electricitat tornèt seguida per ma maire que 
m’anoncièt qu’una tempèsta gròssa s’aprochava mas li caliá partir per dinar amb un de sos «clients»
mas sabiái plan qu’èra mai un pretendent client.
 2 oras après, la tempèsta èra plan arribada. Un còp aluenhada, decidiguèri de sortir per me comprar 
de que manjar e aquí trobèri una mameta mòrta coma congelada… Era òrre mas passèri mon camin 
fins a la botiga ; aquí de monde dintrèron en bramant que la tempèsta tornava commençar ! Un còp 
passada per de bon, dintrèri e lo lendeman matin quand me desrevelhèri vegèri que ma maire èra 
pas dintrada…Benlèu qu’èra lo signe que sa serada s’èra fòrça plan passada ! 
Quand aluquèri mon telefonèt, remarquèri que mon paire m’aviá sonada 17 còps e m’aviá mandada 
4 messatges qu’un disiá :  « Agacha las informacions sus Seattle, vas plan ? »
Agachèri doncas la tele e vegèri que la vila tota èra devastada ! I aviá 79000 mòrts dins lo país e ma
maire èra totjorn pas tornada !
Anèri subte a la comuna per obténer d’entresenhas e aquí descobriguèri malurosament que lo nom 
de ma maire se trobava plan sus las tièra de las victimas…Ma maire èra mòrta ! Me caliá 
compréner…Mai tard, los scientifics determinèron qu’aquelas catastròfas èran degudas al tròp de  
tecnologia que la tèrra n’aviá recebuda tròp en tròp pauc d'annadas !
Ara ai comprés que la Natura la cal aparar se volèm un monde polit! Es aquela idèa que ma maire 
me daissèt en eiretatge…


